
ᐃᓚᒋᔭᐅᔾᔪᑎᓕᑦ ᐊᒻᒪᓗ ᓇᓗᓇᐃᖅᓯᓂᕐᒧᑦ ᑲᑎᒪᔨᕋᓛᑦ (MAC) ᕿᒥᕐᕈᓲᖑᒪᑕ ᐊᒻᒪᓗ ᐱᔭᐅᑎᑦᑎᓗᑎᒃ 

ᐊᑐᓕᖁᔨᔾᔪᑎᒥᒃ ᐊᖓᔪᖃᐅᑎᓄᑦ ᑕᒪᐃᓐᓂ ᑐᒃᓯᕋᐅᑎᓕᐊᖑᓯᒪᔪᓄᑦ ᐃᓚᐅᓕᖁᓪᓗᒋᑦ ᐅᑯᓄᖓ ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᓄᓇᕘᒥ (LSN). ᑖᓐᓇ ᐱᖃᓯᐅᔾᔨᒻᒪᑦ ᑐᒃᓯᕋᐅᑎᖏᓐᓂᒃ ᐃᓚᒋᔭᐅᔪᒪᔪᓄᑦ ᐃᖃᓇᐃᔭᖅᓯᓐᓈᕐᓗᑎ 

ᐃᓕᓐᓂᐊᖅᑎ ᐱᖁᔭᕐᒥ, ᓅᑕᐅᔪᑦ ᐊᓯᖏᓐᓃᖓᕐᓗᑎᒃ ᐱᔪᓐᓇᕐᓂᖃᕐᕕᐅᔪᓂᑦ ᐅᑯᑎᒍᓇ ᓄᓇᓕᖃᕐᕕᐅᔪᓂ 

ᓇᒧᑐᐃᓐᓇᕈᓐᓇᕐᓂᕐᒧᑦ ᐊᖏᖃᑎᒋᒍᑎᓂ, ᐊᒻᒪᓗ ᐊᓯᖏᓐᓂ ᐊᔾᔨᒋᖏᑕᖏᓐᓂ ᑐᒃᓯᕋᐅᑎᓕᐊᖑᔪᓂ. 

2020-ᒥ, ᐃᓚᒋᔭᐅᔾᔪᑎᓕᑦ ᐊᒻᒪᓗ ᓇᓗᓇᐃᖅᓯᓂᕐᒧᑦ ᑲᑎᒪᔨᕋᓛᑦ (MAC) ᐃᓱᒪᒃᓴᖅᓯᐅᕈᑎᖃᓚᐅᕐᒪᑕ 28-ᓂᒃ 

ᑐᒃᓯᕋᐅᑎᓂᒃ ᐃᓚᒋᔭᐅᔪᑎᑖᕈᒪᔪᓂᒃ ᐅᑯᓄᖓ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ (LSN). ᑖᓐᓇ 

ᖃᑦᓰᓐᓇᐅᓛᖑᒻᒪᑦ ᐊᒥᓲᓂᖏᓐᓂ ᑐᒃᓯᕋᐅᑎᑦ ᐱᔭᐅᓚᐅᖅᑐᓂ ᐅᑯᓇᖓᑦ ᐃᓚᒋᔭᐅᔾᔪᑎᓕᑦ ᐊᒻᒪᓗ ᓇᓗᓇᐃᖅᓯᓂᕐᒧᑦ 

ᑲᑎᒪᔨᕋᓛᑦ (MAC) ᑕᐃᒪᖓᓂᒃ 2012 ᐊᒻᒪᓗ ᐱᔾᔪᑎᖃᑐᐃᓐᓇᕆᐊᖃᕐᒪᑦ ᖃᐅᔨᒪᓂᖏᓐᓄᑦ 

ᖃᓂᒪᓐᓇᕐᒨᖓᓂᖏᓐᓂᒃ ᐊᓯᕈᒃᑕᐅᓂᖏᑦ ᐊᑐᖅᑕᐅᔪᑦ ᐊᑐᕐᓂᓕᒫᖓᓂ 2020. ᐊᔾᔨᒋᖏᑕᖓᒍᑦ, ᐱᒋᐊᖅᑎᓪᓗᒍ 

ᔫᓂ 16, 2021, ᐃᓚᒋᔭᐅᔾᔪᑎᓕᑦ ᐊᒻᒪᓗ ᓇᓗᓇᐃᖅᓯᓂᕐᒧᑦ ᑲᑎᒪᔨᕋᓛᑦ (MAC) ᐃᓱᒪᒃᓴᖅᓯᐅᕈᑎᖃᓕᕆᓚᐅᕐᒪᑕ 

23 ᑐᒃᓯᕋᐅᑎᓂᒃ ᐃᓚᒋᔭᐅᔪᑎᓄᑦ ᐊᒻᒪᓗ 15 ᐃᓕᓐᓂᐊᖅᑎᑦ ᐱᖁᔭᓂ ᑐᒃᓯᕋᐅᑎᓕᓐᓂᒃ. 

ᐊᑐᓕᖅᑎᓪᓗᒍ ᒫᔾᔨ 31, 2021, 82-ᖑᓚᐅᕐᒪᑕ ᐃᖃᓇᐃᔭᖅᑐᓂᒃ ᑕᒫᓂᒥᐅᑕᕐᓂᒃ ᒪᓕᒐᖅᑎᒍ ᐃᑲᔪᖅᑎᓂᒃ 

ᐊᒻᒪᓗ ᑲᓇᑕᒥ ᒪᓕᒐᖅᑎᒍ ᐅᖃᐅᔾᔨᒋᐊᖅᑎᓂᒃ ᓄᓇᕗᒻᒥ, ᐃᓚᒋᔭᐅᓪᓗᓂ 1 ᐃᓕᓐᓂᐊᖅᑎ ᐱᖁᔭᓕᕆᓂᕐᒥ. 

ᐱᑕᖃᕐᒪᑦ ᐃᖃᓇᐃᔭᖅᑐᓂᒃ ᑕᒫᓂᒥᐅᑕᐅᖏᑦᑐᓂᒃ ᐃᖃᒃᑐᖅᑕᐅᕕᓕᕆᓂᕐᒥ ᐃᒪᓐᓇᑎᒋᐅᓪᓗᑎᒃ 211 ᒪᓕᒐᖅᑎᒍ 

ᐃᑲᔪᖅᑎᑦ ᐊᒻᒪᓗ ᑲᓇᑕᒥ ᒪᓕᒐᖅᑎᒍ ᐅᖃᐅᔾᔨᒋᐊᖅᑎᑦ, ᐊᒻᒪᓗ ᐊᓯᒃᑲᓐᓂᖏᑦ 38 ᒪᓕᒐᖅᑎᒍ ᐃᑲᔪᖅᑎᑦ ᐱᓯᒪᔪᑦ 

ᑭᒃᑯᑐᐃᓐᓈᕈᓐᓃᖅᑎᑕᐅᓗᑎᒃ ᐱᓕᕆᐊᖑᓂᖏᑦ ᐱᔭᕇᒃᓯᒍᑎᑦ. ᑕᒪᒃᑭᓕᒫᕐᓗᒋᑦ, 28% ᐳᓴᓐᑎᑦ ᐃᖃᓇᐃᔭᕐᓗᑎᒃ 

ᐃᓚᒋᔭᐅᔪᑦ ᑕᒪᓂᒥᐅᐅᑕᐅᕗᑦ ᐊᒻᒪᓗ 72% ᐳᓴᓐᑎᑦ ᑕᒫᓂᒥᐅᑕᓇᑎᒃ, ᑕᒪᓐᓇᓗ ᓇᓗᓇᐃᖅᓯᓪᓗᓂ ᓯᕐᓚᕈᓗᒃ 

ᐊᒥᓱᕈᒃᑲᓐᓂᕐᓂᖏᓐᓂᒃ ᐊᒥᓲᓕᕆᓐᓂᖏᓐᓂ ᑕᒪᓂᒥᐅᑕᕐᓄᑦ ᐊᑭᓕᕆᓗᒋᑦ ᑕᒫᓂᒥᐅᖏᑦᑐᑦ ᒪᓕᒐᖅᑎᒍ ᐃᑲᔪᖅᑎᑦ 

ᐊᕐᕌᓂᐅᓚᐅᖅᑐᒥᓂᑦ. 

ᐃᓚᒋᔭᐅᔾᔪᑎᓕᑦ ᐊᒻᒪᓗ ᓇᓗᓇᐃᖅᓯᓂᕐᒧᑦ ᑲᑎᒪᔨᕋᓛᑦ (MAC) ᐋᖅᑭᐅᒪᑎᑦᑎᒻᒪᑦ ᐊᑐᐃᓐᓇᓱᓂ 

ᒪᕐᕈᒃ−ᐱᓇᓱᐊᕈᓯᑕᒪᑦ ᐱᓕᕆᖔᓕᖃᑦᑕᕋᔭᕐᓗᑎᒃ ᑐᒃᓯᕋᐅᑎᓂᒃ ᐃᓚᒋᔭᐅᔪᑎᑖᕈᒪᔪᓄᑦ. ᑕᐃᒪᐃᒃᑲᓗᐊᖅᑎᓪᓗᒍ, 

ᒫᓐᓇ ᐊᐅᓚᓂᖃᕋᑦᑕ ᑐᐊᕕᐋᕆᓪᓗᒋᑦ ᐱᒋᐊᕐᕕᐅᕙᒃᑐᑦ ᐃᓕᓐᓂᐊᖅᑎᓄᑦ ᐱᖁᔭᓕᕆᓂᕐᒧᑦ ᑐᒃᓯᕋᐅᑎᑦ, 



ᑕᒪᓐᓇᐅᑎᓪᓗᒍ ᐊᒃᓱᑲᓪᓛᓗᒃ ᐊᒥᓲᓂᖏᑦ ᐃᓕᓐᓂᐊᖅᑎᑦ−ᐱᖁᔭᓕᕆᓂᕐᒧᑦ ᑐᒃᓯᕋᐅᑎᑦ ᒫᓐᓇ ᐋᖅᑭᒃᓱᖅᑕᐅᒻᒪᑦ 

ᓄᓇᕗᑦ ᐱᖁᔭᓕᕆᓂᕐᒧᑦ ᐱᓕᕆᔾᔪᑎᒥ ᐱᔭᕇᒃᓯᓯᒪᔪᑦ. 

2020-ᒥ, ᐃᓚᒋᔭᐅᓗᓂ ᐃᖃᓇᐃᔭᕆᔭᖓᓄᑦ ᐃᓱᒪᒋᓗᒋᑦ ᑐᒃᓯᕋᐅᑎᑦ ᐃᓚᒋᔭᐅᔾᔪᑎᒧᑦ, ᐃᓚᒋᔭᐅᔾᔪᑎᓕᑦ 

ᐊᒻᒪᓗ ᓇᓗᓇᐃᖅᓯᓂᕐᒧᑦ ᑲᑎᒪᔨᕋᓛᑦ (MAC) ᐱᓕᕆᖃᑕᐅᓚᐅᕐᒪᑕ ᐱᖁᔭᓕᕆᓂᕐᒧᑦ ᑲᑐᔾᔨᖃᑎᒋᑦ ᕿᒥᕐᕈᓂᖏᓐᓂ 

ᓄᓇᕗᑦ ᒪᓕᒐᓕᐊᖑᓯᒪᔪᓄᑦ ᖃᐅᔨᓴᖅᑕᐅᒍᑎᒧᑦ. ᐃᓚᒋᔭᐅᔪᑦ ᕿᒥᕐᕈᓚᐅᕐᒪᑕ ᐊᐱᖅᑯᑎᓂᒃ ᒪᓐᓇ 

ᓇᓂᔭᐅᒍᓐᓇᖅᑐᓂᒃ ᖃᐅᔨᓴᖅᓯᒍᑎᓂ ᐊᒻᒪᓗ ᓇᓗᓇᐃᖅᑕᐅᓪᓗᑎᒃ ᐊᑲᐅᙱᓕᐅᕈᑎᑦ ᑐᑭᓯᓇᓗᐊᖏᓐᓂᖏᓐᓄᑦ 

ᐊᒻᒪᓗ ᐋᖅᑭᒋᐊᖅᑕᐅᖁᔨᓪᓗᑎᒃ ᐊᐱᖅᑯᑎᓂᒃ ᑕᒻᒪᖅᓯᒪᒍᓐᓃᖅᑎᑕᐅᓗᑎᒃ ᐅᕝᕙᓗᓂᑦ ᐲᖅᑕᐅᓗᑎᒃ 

ᖃᐅᔨᓴᖅᓯᒍᑎᒥᒃ. ᑖᓐᓇ ᓴᓇᔭᒃᓴᖅ ᐃᓚᒋᔭᐅᓚᐅᕐᒪᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐊᖏᔫᓪᓗᓂ ᓴᓇᔭᒃᓴᖁᑎ 

ᓄᑖᕈᕆᐊᖅᑕᐅᑎᓪᓗᒍ ᐊᒻᒪᓗ ᐱᐅᓂᖅᓴᐅᓕᖅᑎᑕᐅᓗᓂ ᓄᓇᕗᑦ ᒪᓕᒐᓕᐊᖑᓯᒪᔪᓄᑦ ᖃᐅᔨᓴᖅᓯᒍᑎ, ᑕᒪᓐᓇᓗ 

ᓱᓕ ᐱᓕᕆᐊᖑᕙᓪᓕᐊᓪᓗᓂ. 

ᑕᐃᒪᓐᓇ ᐃᓚᒋᔭᐅᓪᓗᓂ ᐃᓚᒋᔭᐅᔾᔪᑎᓕᑦ ᐊᒻᒪᓗ ᓇᓗᓇᐃᖅᓯᓂᕐᒧᑦ ᑲᑎᒪᔨᕋᓛᑦ (MAC) ᐱᓕᕆᐊᖑᐃᓐᓇᖅᑐᒧᑦ 

ᐱᓕᕆᓂᕐᒧᑦ ᐸᕐᓇᒍᑎᒧᑦ ᐊᒻᒪᓗ ᓯᕗᓪᓕᐅᑎᒋᐊᓕᓐᓄᑦ, ᐃᓚᒋᔭᐅᔾᔪᑎᓕᑦ ᐊᒻᒪᓗ ᓇᓗᓇᐃᖅᓯᓂᕐᒧᑦ ᑲᑎᒪᔨᕋᓛᑦ 

ᐃᖃᓇᐃᔭᖃᑎᖃᕐᓂᐋᕐᒪᑦ ᐱᖁᔭᓕᕆᓂᕐᒧᑦ ᑲᑐᔾᔨᖃᑎᒋᓂᑦ ᑲᓇᑕᓕᒫᒥ ᓇᓗᓇᐃᖅᓯᓂᕐᒧᑦ ᐱᓕᕆᔾᔪᑎᓕᐊᕆᓯᒪᔪᓂ. 

ᑖᓐᓇ ᐃᓚᓕᐅᑎᓗᓂ ᐃᖃᓇᐃᔭᖃᑎᖃᕐᓂᕐᒧᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐊᖓᔪᖃᐅᑎᑦ 

ᐋᖅᑭᒃᓯᖁᓪᓗᒋᑦ ᐊᔾᔨᒌᒃᑐᒃᑯᑦ ᐱᓕᕆᓂᐅᔪᓂᒃ ᐃᓕᓴᕆᔭᐅᖁᓪᓗᒋᑦ ᑎᑎᕋᒃᑕᐅᓯᒪᔪᑦ ᐱᔭᕇᒃᑕᐅᓚᐅᖅᑐᑦ ᐊᓯᖏᓐᓂ 

ᐱᔪᓇᕐᓂᖃᕐᕕᐅᔪᓂ ᐊᒻᒪᓗ ᑎᑎᕋᒃᑕᐅᓯᒪᔪᑦ ᑐᒃᓯᕌᖑᓯᒪᔪᑦ ᐊᕕᒃᑕᐅᖁᓪᓗᒋᑦ ᐅᑯᓇᓂ ᑕᒫᓂᒥᐅᑕᕐᓂ 

ᐊᒻᒪᓗ ᑕᒫᓂᒥᐅᑕᐅᖏᑦᑐᓂ ᐃᓚᒋᔭᐅᔪᓂ, ᐃᓚᒋᔭᐅᓗᓂ ᑕᐅᕗᖓᒃᑲᓐᓂᖅ ᐱᐅᓂᖅᓴᐅᓕᖅᑎᑕᐅᒋᐊᕐᓗᑎᒃ 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐃᓗᐊᓂ ᐱᓕᕆᐊᖑᕙᒃᑐᑦ ᐱᔪᖃᒃᑎᓪᓗᒍ ᐊᒻᒪᓗ ᖃᐅᔨᓴᖅᓯᔪᖃᒃᑎᓪᓗᒍ 

ᑐᒃᓯᕋᐅᑎᓂᒃ. 

2020 ᐱᒫᖑᒋᐊᖃᒃᑎᑦᑎᓚᐅᕐᒪᑦ ᖃᓄᑐᐃᓐᓈᕈᓐᓇᕐᓗᑎᒃ ᐊᒻᒪᓗ ᑐᙵᓇᑦᑎᐊᕐᓗᑎᒃ ᑭᒃᑯᑐᐃᓐᓇᓕᒫᑦ, 

ᐊᒻᒪᓗ ᐃᓚᒋᔭᐅᔾᔪᑎᓕᑦ ᐊᒻᒪᓗ ᓇᓗᓇᐃᖅᓯᓂᕐᒧᑦ ᑲᑎᒪᔨᕋᓛᑦ (MAC) ᑭᑭᑕᐅᓚᐅᖏᒻᒪᑕ. ᓇᓗᓇᐃᖅᓯᒍᒪᒐᑕ 

ᐊᒃᓱᕈᕐᓗᑎᒃ ᐃᖃᓇᐃᔭᕐᓂᕆᓚᐅᖅᑕᖏᓐᓂᒃ ᐊᑐᓂ ᐃᓚᒋᔭᐅᔾᔪᑎᓕᑦ ᐊᒻᒪᓗ ᓇᓗᓇᐃᖅᓯᓂᕐᒧᑦ ᑲᑎᒪᔨᕋᓛᑦ (MAC) 

ᐃᓚᒋᔭᐅᔪᑦ ᐊᑐᕐᓂᓕᒫᖓᓂ ᖃᓂᒪᓐᓇᖅ, ᐊᒻᒪᓗ ᐃᑲᔪᖅᓱᐃᓂᖏᑦ ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦᐃᖃᓇᐃᔭᖅᑎᖏᑦ ᑕᒪᑐᒪᓂ ᐱᓕᕆᓇᓱᒋᐊᖃᓪᓚᕆᓐᓇᖅᑐᒥ ᐊᕐᕌᒍᒥ. 


